Nafarroako Parlamentuko Mahaiak, 2017ko martxoaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, irakasle ez diren itunpeko irakaskuntzako langileei ehuneko 1eko igoera ez egiteko arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko martxoaren 20an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Nafarroako Gobernuak erabaki bat onetsi zuen iragan martxoaren 15eko gobernu-bilkuran, itunpeko irakaskuntzako irakasleei beren soldata ehuneko 1 igotzeko.

– Irakasle ez diren itunpeko irakaskuntzako langileei zergatik ez zaie ehuneko 1 igotzen beren soldata?

– Zer aurrekontu-partida erabiliko da gobernu-bilkuraren erabaki hori betetzeko behar diren funtsak finantzatzeko?

Corellan, 2017ko martxoaren 16an

Foru parlamentaria: Alberto Catalán Higueras

